
18.01.2018. GODINE U KOJEM JE SADRŽANA RASPRAVA PO 1. TAČCI DNEVNOG
REDA - NACRT BUDŽETA ZENIČKO-DOBOJSKOG KANTONA ZA 2018. GODINU

PREDSJEDAVAJUĆI JASMIN DUVNJAK
Otvaram pretres. Otvaram raspravu po ovoj tačci dnevnog reda. Izvolite. Zainteresovani ...
Uvaženi zastupnik Midhat Delić, Edhem Fejzić, Samir Lemeš, Senad Trako, za sad. Uvaženi
zastupnik Midhat Delić, izvolite.

MIDHAT DELIĆ
Hvala lijepo predsjedavajući. Evo i ja ću uzeti učešće u raspravi po prvoj tački dnevnog reda
današnjoj. Dakle, po Nacrtu Budžeta za 2018. godinu. Najprije ću kazati nešto onako uopšteno, a
onda poslije konkretno spominjati i neke cifre, je li. Kad je u pitanju sam Nacrt Budžeta odnosno
prihodi koji su planirani Nacrtom Budžeta za 2018. godinu kazat ću da su oni po meni realno
planirani. Jedino što meni smeta u svemu ovome jest ponovo kreditno zaduženje koje je
predviđeno u iznosu od 12 miliona maraka. Ako se vratimo u prethodne 3 godine, prošle godine
je zaduženje bilo 30 i prethodne dvije isto tako cifre koje su blizu od 20 miliona maraka. Dakle,
kad se to sve sabere pa podijeli na 4 te budžetske godine otprilike ispadne da je Vlada se svake
godine zaduživala po 20 miliona maraka što mene navodi ovako na zaključak da je izgleda
Budžet neodrživ bez zaduženja ili narodski kazano da trošimo više nego što zaradimo odnosno
što prikupimo, je li. Pa i ovaj kredit od 12 miliona maraka najvjerovatnije da će služiti isključivo
za povećanje plaća odnosno povećane troškove koji su planirani za iznos od 7.383.000,00
maraka. Također treba napomenuti da je predviđeno i vraćanje kredita u iznosu nešto malo
većem od 13 miliona maraka u 2018. godini. Ovdje bi dobro bilo skrenuti pažnju i na kreditno
zaduženje za Kantonalnu bolnicu koje se planira u visini od 10 miliona eura koje se naravno ne
nalazi u ovom Budžetu, ali se o tom kreditu mora voditi računa s obzirom na činjenicu da je
Kanton osnivač ove javne ustanove i da će u slučaju da Kantonalna bolnica Zenica ne mogne
vraćati taj dug ta obaveza ići na Budžet Zeničko-dobojskog kantona u narednim godinama.
Također treba naglasiti činjenicu da će prošlogodišnji kredit u iznosu od 30 miliona KM na
naplatu početi da dolazi u oktobru 2018. ili krajem 2018. godine. Dakle, kad bude vjerovatno
neka druga vlada, tako da će to njoj taj teret pasti njoj na leđa. Ono što je najinteresantnije u ovoj
... u ovom Nacrtu Budžeta jeste činjenica da je predviđeno povećanje broja zaposlenih od 541
zaposlenika. Od toga u školstvu 400 novih zaposlenika, Tužilaštvu 29, sudstvu 56, MUP-u 9 i u
ostalim službama 48, sveukupno 541 novi zaposlenik. Praktično u svim ministarstvima,
upravama, zavodima i slično izuzev Ministarstva financija gdje koliko sam uspio primjetiti broj
uposlenih u ovoj godini u odnosu na 2017. manji za dva. Ovo sve govorim s obzirom na
činjenicu da bi 2018. godina trebala biti i izborna, izborna godina. Trebalo bi naglasiti činjenicu
da se povećanje prihoda u Budžet koji je evident ... koji je evidentno desilo iz razloga ukidanja
olakšica firmama izvoznicama i umjesto da se ti prihodi rasporede u nove projekte koji bi
donijeli novu vrijednost i omogućili razvoj privrede Vlada Zeničko-dobojskog kantona se
odlučila ovaj novac utrošiti na enormno povećanje broja zaposlenih. Ja sam u početku mislio da
su ovo neke greške u Budžetu, štamparske ili neke druge prirode, ali svakako će ... pošto nam
nije niko demantovao te brojke, svakako će biti prilike da nam nadležni odgovore otkud potreba
za 543 nova uposlenika u kalendarskoj 2018. godini. Što se tiče rasporeda Budžeta prema
ministarstvima, kantonalnim upravama, agencijama, direkcijama itd., jasno je da se na uštrb
aktivnosti aktivnih mjera i poticaja opet išlo u korist rasta plaće u administraciji. Tipičan primjer
ovome jeste Ministarstvo privrede gdje je predviđeno da se plate unutar tog Ministarstva
povećaju za 31% ili za oko 110 hiljada KM uz opasku da je predviđeno ... uz opasku da je
predviđeno upošljavanje samo jednog novozaposlenog. Ili možda kad je u pitanju Kantonalna
direkcija za robne rezerve gdje nije predviđeno povećanje novozaposlenih i gdje za 4 zaposlena
u ovoj Direkciji predviđeno povećanje plaće od 59% u Nacrtu Budžeta. Takođe zanimljiva
stavka, prvi put se vjerovatno susrećemo sa njom jeste transfer za Ekonomsko-socijalno vijeće i
Mirovno vijeće u iznosu od 70 hiljada KM. s obzirom da se prvi put pojavljuje ova stavka pitam

... pitam da li je to zakonska obaveza i iz kojeg zakona ona proizilazi i ko će činiti ova dva
vijeća? Sad ću se kratko osvrnuti dakle na same cifre. Evo recimo u razdjelu 36, kad su u pitanju
rashodi, primjećujem da je smanjen tekući transfer općinama iz sredstava fonda za zaštitu
okoliša za 390 hiljada KM. Interesuje me zašto je to urađeno? Također razdjel 51, ostali socijalni
transferi, primjećujem da je smanjenje u odnosu na prošlogodišnji budžet za 250 hiljada maraka.
Razdjel 67, recimo, interesantno i ona mala suma ili cifra od 65 hiljada maraka za naučno-
istraživačku djelatnost koju smo imali u prošloj godini. Ove godine je još smanjena, tako da je
predviđena u iznosu od 50 hiljada. Vjerovatno će više moj kolega profesor Lemeš o tome
govoriti s obzirom da on ima više informacija kad je u pitanju ta problematika. Interesantan je
recimo razdjel 68, povećanja tekućeg transfera za nabavku udžbenika gdje je predviđeno
povećanje sa 90.250,00 na 200.000,00 KM. Tekući transfer, razdjel 70, za organizaciju
takmičenja učenika osnovnih i srednjih škola do sada nije bilo. Ove godine je 35.000,00 maraka,
što mi je jako drago. Dakle, što je i ova stavka našla svoje mjesto u Budžetu. Također
pozdravljam povećanje na razdjelu 72, stipendiranje studenata pripadnika boračke populacije u
iznosu 215.000,00 maraka. Razdjel 116, izvršenje sudskih presuda, 914.000,00 KM. Mislim da
je ovaj procenat mal u odnosu na sveukupni Budžet i da bi ga trebalo povećati. Razdjel 117,
sredstva za isplate po apelacijama pred Ustavnim sudom i Sudom za ljudska prava povećana sa
50 na 300.000,00. Interesuje me zašto? Je li to bilo više apelacija koje su naložile isplatu
određenih odšteta? Na računu kapitalnih izdataka, razdjel 10, interesantno je primjetiti recimo da
rekonstrukcija i investiciono održavanje puteva je skoro uduplo povećano sa 3.503.000,00 na 6
miliona i nešto u izbornoj godini. Ovo nekad čovjeku zasmeta kad dođe ta izborna godina ne
može čestito proći ulicama i putevima od silnih radova. Mislim da bi bilo bolje to podjednako
raspodjeliti na sve godine, dakle, da i godina u kojoj nisu predviđeni izbori ima određenih
ulaganja i radova, da ne mora to baš biti sve u izbornoj godini. Sa željom da ostavim prostora i
drugim učesnicima u raspravi od mene za sad toliko. Hvala lijepo.

PREDSJEDAVAJUĆI JASMIN DUVNJAK

Zahvaljujem gospodinu Deliću. Za riječ se javio uvaženi ministar finansija gospodin Kajić,
pojašnjenje.

ANDREJ KAJIĆ – MINISTAR MINISTARSTVA FINANSIJA ZDK
Uvaženi predsjedavajući, radno Predsjedništvo, zastupnici, gosti i mediji, članovi Vlade. Budući
da će se sigurno neka pitanja poja ... ponavljati, evo ja bih želio već nakon prvog izlaganja da
odmah par stvari možda i razrješimo kako bi kasnije i ubrzali možda samu raspravu i diskusiju.
Što se tiče samih kredita, znači, Vlada zeničko-dobojskog kantona istina je, znači, zadužila je se
u iznosu od preko 60 i nešto, 67 cca miliona maraka u ove 3 godine. Ja moram kazati da smo mi
u ove 3 godine vratili naslijeđenih kredita u iznosu od preko 36 miliona KM. Vratili smo
namjenskih sredstava preko 20 miliona KM. Obveza koje su bile plaćene, svi ste evo svjedoci,
materijalni troškovi i sve ostalo da smo sveli na rokove plaćanja u roku ispod mjesec dana. Tako
da smo mi s ovim kreditnim zaduženjima bili primorani ista podići da bismo začepili sve rupe
koje su nam ostavljene od prethodne vlade. Evo vidjet ćete i u samom Proračunu za ovu godinu
sa ovim kreditima da smo stabilizirali Proračun. U Nacrtu Proračuna za 2018. godinu planirano
je kreditno zaduženje u iznosu od 12 miliona, a otplate su skoro 14 miliona. Znači, mi smo već
uspjeli stabilizirati financije Ze-do kantona i već u 2018. godini manje se zadužujemo nego što
vraćamo i u iduće dvije-tri ... do tri godine mi ćemo svesti potrebu za kreditima na nulu. Znači, u
tom momentu mi smo bili primorani. Što se tiče broja uposlenih, da se ne bi stvorila kriva slika,
da ovdje neko nešto prekomjerno zapošljava. Istina je da je broj djelatnika u tabelama prikazan
za 541 djelatnika više. Međutim, morate znati da se samo na sustav obrazovanja odnosi 387
ljudi. Zbog čega? Znači, zbog promjena u nastavnim procesima, smanjenih potreba, broja
učenika, imamo znači profesore gdje rade u jed ... nastavnike u jednoj školi rade samo jedan sat,
u drugoj školi rade 3 sata, u trećoj školi rade 16 sati. I oni se kao brojka pojavljuju u svakoj školi.
Znači, iznos za plaće osim ovog povećanja plaća koje je dogovoreno 5,2 % uopće nije povećan i

to ne stoji. Isto tako, znači, prekomjerno zapošljavanje ne stoji. Ovdje se radi čisto o jednoj
tehničkoj stvari gdje ljudi rade, sad imamo osobe da rade u 3 škole i naravno u svakoj školi ne
vode se po normi nego se vode kao osoba. Što se tiče ostalog broja djelatnika do zapošljavanja
predviđenog znači dolazi najvećim dijelom u sustav visokog obrazovanja 13 djelatnika, zatim u
Tužiteljstvu 29 djelatnika, u sudstvu 56 djeltnika i u MUP-u 9 djelatnika. I ovdje moramo nešto
istači, do stvarnog zapošljavanja neće doći. Iz našeg ranijeg iskustva mi smo bili primorani da u
te brojke uvrstimo brojke koje su predviđene pravilnikom i sistematizacijom, jer ako ne
predvidimo te brojke u toku godine ako se javi potreba za upošljavanjem jednog djelatnika, mi bi
morali ići na promjene re ... na rebalans Proračuna da bi taj broj digli na jedan, a ne, znači, da
koristimo stvarno stanje. Zbog toga dolazi do te brojke, jer su kod ministarstava i ostalih unesene
brojke, znači, iz pravilnika i sistematizacije. Znači, u nominalnom iznosu osim povećanja plaća
za 5,2 % kako je dogovoreno nema dodatnih izdvajanja za plaće. Evo toliko za sad. Ukoliko
bude bilo potrebe ja ću, znači, na kraju sigurno pokušati odgovoriti na sva ostala pitanja. Hvala.

PREDSJEDAVAJUĆI JASMIN DUVNJAK

Zahvaljujem. Evo ovako ovim redom, uvaženi zastupnik Samir Lemeš, prvi, pa iza Edhem
Fejzić, Senad Trako, Munib Husejnagić, Emira drnda-Čičeklić. Uvaženi zastupnik Samir Lemeš.

SAMIR LEMEŠ
Hvala. Ja ću se ovdje osvrnuti samo na jednu stavku Budžeta. Mi smo prošle godine usvojili
Zakon o naučno-istraživačkoj djelatnosti, objavljeno u Službenom listu 11/17. Članom 9.stav 1.
Propisano je da se sredstva za podršku toj djelatnosti osiguravaju godišnjim iznosom od
najmanje 0,5% Budžeta, a stavom 3. istog člana propisano je da je 5% tih sredstava namjenjeno
za podršku projektima od posebnog interesa za Kanton. U skladu sa Strategijom i razvoja
naučno-istraživačke djelatnosti. Mi smo kod pravljenja Budžeta izgleda zaboravili da smo
donijeli ovaj Zakon tako da bi to trebalo korigovati. Znači, strategiju razvoja izrađuje Vijeće za
nauku koji za učešće u radu Vijeća imaju pravo na naknadu, a o iznosu naknade odlučuje Vlada
Kantona. U Nacrtu Budžeta koji smo dobili koji je planiran u iznosu od ovih 318 miliona nisu
predviđena ni sredstva za naknadu članovima Vijeća za nauku niti sredstva za podršku
projektima od posebnog interesa za Kanton. Sad kad se to preračuna u onim procentima, ovih
5% od 0,5% Budžeta iznosi 79.530,00 KM. Tekući transferi za naučno-istraživačku djelatnost
planirani u iznosu od 50 hiljada maraka i do sad su se ta sredstva trošila za sufinansiranje izrade
magistarskih i doktorskih radova, podršku izdavanje i učešće na naučnim konferencijama, a nisu
finansirani istraživački projekti. Treba uvesti novu budžetsku liniju u iznosu od 80 hiljada
maraka za narednu godinu odnosno za ovu godinu. Za finansiranje istraživačkih projekata, a ovaj
postojeći tekući transfer zadržati u dosadašnjem nivou i načinu utroška zato što su to dvije
različite stvari. I također treba planirati sredstva za finansiranje rada Vijeća za nauku i za izradu
strategije razvoja naučno-istraživačke djelatnosti, jer smo donijeli taj Zakon i da bismo ga
realizovali moramo planirati za ta ... za to sredstva. Hvala.

PREDSJEDAVAJUĆI JASMIN DUVNJAK

Zahvaljujem gospodinu Lemešu. Za riječ se javio uvaženi zastupnik Edhem Fejzić. Izvolite.

EDHEM FEJZIĆ
Hvala. Ja želim da pohvalim Vladu, da pohvalim Ministarstvo financija. Zašto? Budžet je bio
stabilizirajući. Operativan je bio svakodnevno. Isplate nisu kasnile i tačka. Oko kredita, krediti se
dižu da bi se isplaćivali neki prijašnji krediti. Normalno je da smo mi svi u kreditima. Malo smo
u crvenom i on je operativan, stabilizirajući i to niko ne može osporiti. Ja bih htio da zamolim i
Vladu evo a i vidiliste i proslijedio sam inicijativu i Vladi i premijeru i predsjedavajućem. Moja
jedna je obaveza predsjedavajući zna o čemu se radi, mi smo pričali. Radi se o pomoći Gradu.
Molim vas lijepo, kad ja spominjem grad odvojite i vijeće i Vladu nego zašto pomoći Gradu?

Zato što su ... zato što su kantonalne skoro sve institucije ovdje u Zenici. Zato što su i neke
federalne institucije i jednim samo potezom k'o od juče, prekuče kad nema grijanja povećavaju
se iznosi na električnu struju i dajte da u tom segmentu pomognemo Gradu Zenica da prevaziđe
ovaj dio i da ima stabilno snabdijevanje toplotnom energijom. Ono što neki spajaju s nekim
osobama to me i ne interesuje. Interesuje me Grad i ovdje imaju moje kolege gdje smo mi
zajedno učestvovali u tom nekom projektu koji je neko sklonio sa tačke, ali ne želim da
kritikujem te stvari i jednu određenu politiku koju smo mi Zeničani imali s tim čovjekom kojim
smo radili. Ali imam obavezu zato što me je zamolio jedan čovjek i puno Zeničana, u mojoj
inicijativi je rađeno ja ću vam jednom reći na kraj mandata sve ko je učestvovao. Učestvovali su
stručnjaci iz svih političkih partija koji su eminentni i vidjet ćete tamo, ovaj, gdje sam ja predao
jedan stručni elaborat i vi ćete prepoznati o kome se radi, jer ne može to svako napisati. To je što
se tiče Grada Zenice. Što se tiče ... vjerovatno ministar će u svojoj diskusiji tamo je odvojena su
sredstva za Plavu vodu. Znači, Plava voda ide kako ide i mislim da ... da će JP VIK ispoštovati. I
ono je jedno od najjačih u državi koji sad trenutno ima 6-7 miliona maraka na svom računu.
Putevi, kredit, ceste, akcize, donijeli smo takvu odluku, govorim donijeli smo takvu odluku zato
što smo mi u vladi gore u vlasti na državnom nivou i smatram da su ... da ... da ću zamoliti evo i
Vladu i resornog ministra iako smo mi svakodnevno u kontaktima ipak smatram da će ova
Skupština odobriti ... ja ne ... ne ulazim uopšte koji je to iznos kreditnog zaduženja da ... da ... da
... da ... da riješimo. Mislim da se radi o 4-5 pravaca. Ne samo Zenice, 4-5 pravaca u Zeničko-
dobojskom kantonu. Ne znam ja ni koji je to iznos i ne želim, nisam ekonomista, da pokušamo
da krenemo ovu godinu iako je ona predizborna, pa nek' nas i ... galame na nas da je predizborna,
da bacamo malo asfalta lijevo-desno i betona, ali mislim da bi Vlada trebala da vidi iako ima
preporučeno od ministra, ovaj, federalnog, ovaj, za puteve i putnu komunikaciju, već kako se sve
to zove, ovaj, da ... da učestvujemo i mi i da im pošaljemo projekte. Mislim da ... da je vrijeme
da ... da građanima vratimo akcize, putarine i sve ono ostalo gdje opterećuje naš Budžet. Ono što
ću ja sljedeće sjednice pitati, a vezano je o ... o ... o provođenju zakona sa viših nivoa, a radi se o
Zakonu o zaštiti dobrobiti i zaštiti napuštenih kućnih ljubimaca se ne sprovodi u Zeničko-
dobojskom kantonu i mislim da nismo nikad. Ovo se ne tiče ove Vlade. Ovo se tiče prethodne
Vlade. Ista osoba koju sam spominjao maloprije a ne želim je ovdje pominjati, ali mislim da bi
se on naljutio na to, je bila oduševljena stavom Kolegija da se daju određena ... da se zauzme
stav jedan i mislim da bi trebalo od ove godine ispoštovati, a ja sam dobio od svih opština gdje
oni kažu dajte da se pomogne i mislim da će biti sljedeća sjednica inicijativa da Kolegij to
preuzme i da se i tom dijelu nešto pomogne svim opštinama, pa čak i Gradu Zenica da se izdvaj
... a vidile ste da sam skoro dvije godine imao te aktivnosti oko provođenja zakona sa drugima.
Ono što želim sad pomenuti ovdje kad spominjem ustanovu, kad spominjem gradove ne
interesuje me personalno ko je tu i želio bih što sam koristio sad usluge Kantonalne bolnice
Zenica pa sam ... ja želim pohvale da ... da ... da ... da što se tiče Hirurgije, osoblja, doktora,
liječnika, sve znači od one spremačice, čistačice kako od servirki želim da pohavlim rad taj koji
nije onakav prema svim pacijentima su isti. Znači, nema razlike, da ne bi ko rekao Edheme, tebe
su prepoznali. Nisu me prepoznali nego su isti. I tamo sam ja zapazio određene primjedbe gdje
će iduću sjednicu ići jedna inicijativa prema Vladi, a radi se o ... a radi se o medicinskom
osoblju, srednji kadar, tj. kako mi kažemo medicinske sestre, servirke i čistačice. Pa evo ja ću
predložiti Vladi da malo razmisli oko tog da sa stručnim ljudima koji su od mene sa
menadžmentom Kantonalne bolnice da malo porade na tom kadrovskom rješenju popunjavanju
makar za jednu zato što sam vidio da stvarno tek jedu negdje, svoj obrok koriste u 18 sati u prvoj
smjeni, to jest ujutro gdje stvarno ulažu puno, a ja ću obrazložiti tamo sam izbrojao i krevete kad
sam prohod'o, pa sam izbrojao i krevete koliko njih ima, da stvarno na tom ... u tom segmentu
treba Vlada pomoći da naši liječnici, ovaj, da naši bolesnici tj. pacijenti imaju ... imaju oni divne
uslove gore, nemam ja šta reći, ali bilo bi dobro da se malo u tom pravcu povede. I ono što sam
primjetio ja ću opet u toj inicijativi prema Vladi i prema menadžmentu. Radi se o kupovini nekih
mašina za pranje escajga tj. tanjira i gore u bolnici gdje sam vidio, primjetio da ... da bi trebali
makar tu malo da imamo obzira prema pacijentima, a u odnosu na uslove rada u kojim rade gore
i te servirke i čitavo to osoblje. Ministre Kajiću, čestitam Vam na ... na ... na ... na ovakvom

vjerovatno neki će Vas kritikovati, ali želim da Vas pohvalim zato što znam i pratim dugo rad
jedne i druge i treće i pete vlade. Ne želim nikog da kritikujem ni prethodnu vladu ni da Vas, ali
moram reći da je stabilizirajući, da je operativan bio, da nisu kasnile ni jedne tranše koje su bile
prema Vama. Ja se nadam da ćete Vi uvažiti ove moje primjedbe. Ako treba ja ću to i kroz
amandmane dati, ali mislim da bi trebali ovo što sam rekao da su to neke stvari koje ... koje
trebamo raditi. Hvala lijepo.

PREDSJEDAVAJUĆI JASMIN DUVNJAK

Zahvaljujem. Za riječ se javio uvaženi zastupnik Senad Trako. Može, može. Kratko, izvolite.

FAHRUDIN BRKIĆ – MINISTAR MINISTARSTVA ZA PROSTORNO UREĐENJE,
PROMET I KOMUNIKACIJE I ZAŠTITU OKOLINE ZDK
Evo još jednom vas sve srdačno pozdravljam. Evo samo ću kratak odgovor na ovo o čemu je
gospodin Fejzić govorio. Mi smo zaista u našem ministarstvu dobili od Federalnog ministarstva
prometa i komunikacija da se izjasnimo na mogućnost podizanja kredita za ulaganje u regionalne
ceste i otprilike reći ću vam da su svi kantoni i izrazili potrebu i zainteresovani su da vlada
Federacije podigne kredit, a da bi se kredit vraćao iz naših redovnih tranši koje mi dobivamo za
održavanje cesta. Znači, oni bi odbijali dio novca vraćajući kredit, a ostatak bi dolazio nama. Mi
smo se izjasnili nekih 30 miliona KM da bi bio naš prijedlog za kreditno zaduženje i to je ono što
dugo već čekamo da odgovorimo gospodinu Fejziću na njegovu inicijativu za podizanje kredita
ispred Vlade Ze-do kantona, jer postoji ta inicijativa, znači. Evo vidjet ćemo kako će se to
odvijati. Zaista, smatram da ima potrebe u regionalne ceste da se ulože neka značajnija sredstva.
Evo samo i gospodinu Deliću, kratko, bilo je pitanje ovdje je 3 miliona i 400 za izdvajanje
općinama u 2017., a 3 miliona otprilike u 2018. Radi se o tome da je Mittal iznenada uplatio
nekih 600 hiljada sad pred Novu godinu i to je praktično podiglo ovaj iznos sa 2 miliona i 800 na
3 miliona i 400, tako da mi nismo sigurni koliko će biti uplate recimo u 2018. I evo to je nas
opredijelilo da otprilike ovaj iznos od 3 miliona predvidimo u Budžetu za 2018. godinu i oko
cesta bilo je evo malo priče izborna godina itd., 5 miliona, 6 miliona itd. mi ... moram reći da
imamo veliki prenos sredstava iz 2017. u 2018. Tako da za rekonstrukciju nismo uspjeli
realizovati 2 miliona i 640 hiljada i ta sredstva prelaze, znači, u narednu godinu. Pored toga
imamo 165 hiljada u fazi projektovanja, također prelaze iz 2017. I u toku su tenderi za 65 hiljada
maraka ukupno. Imamo prelaz od 2 miliona i 870 hiljada a raspoloživo je nama znači još 2
miliona i 130 za investicije. Ovo je sve osim redovnog održavanja, ljetnog i zimskog, koje ima
svoju stavku oko 7 miliona. I Budžet ove godine evo opredjeljenje je da iz Budžeta odvojimo još
jedan dodatni milion KM. prepoznali smo zaista da ima potrebe ulaganja u ceste, a ovi projekti
evo možda samo da vam napomenem radi se o mostu u Tešnju koji je kapitalni projekat. On
prelazi sa cifrom od 600 hiljada u ovu godinu, ove godine još 800 hiljada, a drugi projekat
veoma važan je dionica Nemila-Bistričak u iznosu oko 500 hiljada. To su ti prelazi koji ... koje
nismo uspjeli završiti, tenderi su u toku i tako da ćemo evo na tome raditi od usvajanja Budžeta.
Donijet ćemo vrlo brzo program itd. hvala.

PREDSJEDAVAJUĆI JASMIN DUVNJAK

Zahvaljujem ministru. Za riječ se javio uvaženi zastupnik Senad Trako.

SENAD TRAKO
Zahvaljuje gospodine predsjedavajući. Pozdravljam sve prisutne. Naime, evo ja hoću da izrazim
svoje nezadovoljstvo i razočarenje na ovaj Nacrt Budžeta. Radi se o ... premijeru, po svoj prilici
da se Vama ne radi u ovoj Vladi uopšte, poslije moje inicijative onakve za odbij ... onaj, za
povećanje dječijeg doplatka, poslije onakvih rasprava, poslije ovdje zdušnog zalaganja da je to
zaista potrebno, da treba, ja sam zaista očekivao da će Vlada u svom kako smo i govorili, ovaj,
Budžetu planirati povećanje dječijeg doplatka. Ja koliko vidim u ovom Nacrtu nema tog

povećanja i zaista mislim da to nije uredu i da zaista ne može, ovaj, ne mogu da prihvatim, ne
mogu da shvatim onakva diskusije i onakvo sve da to nije za ... uzeto u obzir. Normalno, ja ću
vjerovatno podnijeti amandman, pa opet nemojte glasati, nije bitno, ali ja vas molim, ja molim
Vladu da uzmete u obzir to da planirate sredstva za povećanje jer i sramno je da jedino u Ze-do
kantonu 14 KM dječiji doplatak u odnosu na sve ostale kantone je najmanji. Pa nismo mi toliko
najlošiji odnosno ovamo se hvalimo da smo jedni od najboljih kantona, a ispadamo najslabiji
ondje gdje treba, a mislim da ovdje možda preče od mnogih drugih stvari i da trebamo da
vodimo računa u momentu kada nam bijela kuga prijeti da bar na neki način pomognemo tim
porodicama. Ja očekujem od Vlade da će imati u obziru ovo i da povećaju. Ne morate više od
nekih 100 maraka, nek bude ... biće vjerojatno zadovoljni dosta. Hvala.

PREDSJEDAVAJUĆI JASMIN DUVNJAK

Zahvaljujem gospodinu Traki. Za riječ se javio uvaženi zastupnik Munib Husejnagić.

MUNIB HUSEJNAGIĆ
Evo da dam i ja neki mali doprinos ovoj raspravi o Nacrtu Budžeta za 2018. Godinu i svoje
nezadovoljstvo zašto nije došao na vrijeme krajem prošle godine da ga usvojimo u normalnoj
proceduri kroz javnu raspravu. Ovako sada ostavljati 3-4 dana javne rasprave je neprihvatljivo i
izglasavanje Budžeta na mišiće, ali evo nema veze. Ovo je po meni klasični izborni Budžet kojeg
karaktišu ... karakterišu sljedeće stvari. Nastavak kreditnog zaduženja od 12 miliona ove godine
a za mandatni period od 2015.-2018. Svake godine je bilo kreditno zaduženje, vi to dobro znate,
tako da će ova Vlada okončati svoj mandat sa cca 80 miliona neto kredita, a bruto preko 90 i
blizu 100 miliona. Obrazloženje ministra poštujem, ali moram se osvrnuti zašto je to tako. Bez
obzira na stručno mišljenje da tadašnje punjenje Budžeta ne može zadovoljiti potrebe korisnika
Budžeta, bez obzira na to da je prezentirano da je 15 miliona kreditnog zaduženja iz 2008. Koje
je od MMF-a povućeno i potrošeno 2008. Stiglo na naplatu. Tadašnja ... sadašnja vladajuća
garnitura nije željela kreditno zaduženje jer nije bilo drukčijeg načina da se normalno
funkcioniše Kanton. Sada kad treba vraćati te dugove i kad treba kreditno zaduženje sad možemo
dizati i bezgr ... neograničeno dizati kredite i funkcionisati sve kako treba. To nije pošteno. Nije
moralno prema korisnicima Budžeta i onima koji primanja dobijaju iz Budžeta, onim ugovornim
obveznicima itd., jer u tom periodu nije se moglo izvršavati znači toliki su prilivi bili da se nije
moglo redovno izvršavati obaveze. I to prezentirano Skupštini, međutim zna se kako je to
završavalo ovdje na Skupštini, znači, zahvaljujući poslanicima, trenutno aktuelne vladajuće
većine, to nije prolazilo i nije s ... nisu se mogle rješavati redovne obaveze i zato je nastalo to i
zato sad se može dignuti kredit i sve se to može na vrijeme izmirivati. Druga stvar koju
karakteriše je ogromna ekspanzija uposlenika koji plaću primaju iz Budžeta bez obzira na sve
agende, ukazivanja na neodrživu veliku administraciju itd., itd. trebamo smanjivati. Mi imamo
ekspanziju. Podsjećam, na kraju 2014. Godine na bu ... na Budžetu plaću su primale 8186
uposlenika. 2014. izvršenje Budžeta na kraju 31.12. 8186. Sad ovim Nacrtom se predviđa 8863
što je 677 uposlenika više za mandatni period, što je neodrživo. Obrazloženje ministra da je to
nekih 300 uposlenika koji se vode na dva mjesta itd. ako bi uzel ... uzeli u obzir, ali oni su bili i
prije u Ministarstvo je uvijek obrazovanja bilo da su radnici radili u više škola, nije to sada od
ovog budžetske godine. Ali ako i to uzmemo, opet je preko 300 više u odnosu na ... ako i to
uzmemo manje 300 ... ako je 677 znači 370 više u mandatnom periodu što je svakako za nas
neodrživo i ovo je klasičan primjer da u izbornoj godini primaš ovoliki broj uposlenika i
povećavaš svoje biračko tijelo. To je potpuno jasno. Dalje, sve pozicije koje tretiraju dra ...
davanja prema udruženjima, određenim kategorijama, fizičkim licima su skoro u prosjeku 100%
uvećana u odnosu na prošli budžet. Takođe, znači, ... a imamo da su poticaji Ministarstva
privrede i tako gdje su najpotrebniji za razvoj privrede i zapošljavanja, tu je ostalo na istom
nivou. To je klasično, znači, primjer ... primjer jednog izbornog budžeta i evo neću dugo, nisam,
onaj, htjeo to u detalje i kao zadnje investiciono i tekuće održavanje putne infrastrukture je
povećano za 50% u odnosu na novu ... prethodnu godinu, mada smo imali cijeli ovaj mandat

poslaničkih pitanja ovaj put, ovaj pravac, ovaj ... ovo sve, nije se radilo. Sad u predizbornoj
godini za 50% povećanje jasno je da je to karakteristika predizbornog budžeta. Hvala.

PREDSJEDAVAJUĆI JASMIN DUVNJAK

Zahvaljujem se gospodinu Husejnagiću. Za riječ se javila uvažena zastup ... Replika? Replika
uvaženi zastupnik Ibrahim Plančić, izvolite.

IBRAHIM PLANČIĆ
Zahvaljujem predsjedavajući. Zaista mi je, onaj, nezgodno replicirati na Bu ... na Nacrt Budžeta,
ja sam mislio da ova rasprava treba da bude pozitivna, ali ... ali na neke iznesene stvari moram
po hiljaditi put replicirati i evo, onaj, zaista izvinjavam se zbog toga, ali zbog javnosti je
potrebno naglasiti i ja sam bio šef Kluba zastupnika SDA u Skupštini Zeničko-dobojskog
kantona i tih godina kad nismo podržali zaista kreditno zaduženje, ali moram gospodina
Husejnagića da podsjetim da je to bila Vlada kojoj je ova Skupština izglasala nepovjerenje. I
dakle to je opredjeljivalo Klub zastupnika SDA da ne glasamo za prijedlog kreditnog zaduženja
od nekih čini mi se 30 miliona. Smatrali smo da Vladi kojoj je izglasano nepovjerenje ne
možemo dati u ruke novih dodatnih 30 miliona da upravlja Budžetom, onaj, Skupštine i dakle,
mogao bih još replicirati na ove brojke od 2014. Naravno na području Zeničko-dobojskog
kantona stvari se razvijaju, pristižu i novi budžetski korisnici. Ja zaista ne znam koji je to omjer.
Vjerovatno Vlada ima informaciju o tome, ali da dakle podsjetit ću vas, vi ste pokrenuli
proceduru upošljavanja novih policijskih službenika. Dakle, mislim 100 i nešto policijskih
službenika od tad je uposleno. Formirane su određene kantonalne institucije u kojima ste ... smo
svi zajedno učestvovali i dakle, vjerovatno taj dodatni broj budžetskih korisnika je posljedica
ovih razvojnih šansi odnosno razvojnih stvari koje smo svi zajedno ovdje donijeli, uključujući
institute itd., pa evo i Medicinski fakultet u konačnici. Zahvaljujem.

PREDSJEDAVAJUĆI JASMIN DUVNJAK

Zahvaljujem. Replika, gospodine Husejnagić, izvolite.

MUNIB HUSEJNAGIĆ
Ne želim ni ja da ulazimo duboko u replike. Nacrt je Budžeta itd., ali morao sam replicirati.
Istina je da je to vlada bila u tehničkom mandatu, ali vlada je morala osnovne potrebe Kantona
zadovoljavati i plaćanja i bez obzira na prezentirano da ne mogu se redovne obaveze izmirivati
sa takvim punjenjem budžeta stanje poplava i sve ostalo ipak je neko želio da se to ne radi.
Znači, da se ne izvršavaju redovne obaveze da bi se pokazala da to ne funkcioniše, da to nije ...
mislim da to ... iz tog razloga nije bilo korektno. Eto.

PREDSJEDAVAJUĆI JASMIN DUVNJAK

Zahvaljujem. Za riječ se javila uvažena zastupnica Emira Drnda-Čičeklić, izvolite.

EMIRA DRNDA-ČIČEKLIĆ
Pozdravljam sve prisutne. Ja ću ovdje da se osvrnem na finansijska sredstva predviđena ovim
Nacrtom Budžeta koja su predviđena prema Ministarstvu zdravstva. Ja ovdje ne vidim
finansijska sredstva koja su predviđena za mrtvozorstvo i za edukaciju za mrtvozornike, a mi
smo prošle godine imali nekoliko pitanja vezano za to koja su upućena ministru zdravstva.
Obaveza Ministarstva zdravstva jeste da organizuje mrtvozorstvo i da organizuje na području
Zeničko-dobojskog kantona i edukaciju za mrtvozornike do kraja ove godine, koliko ja znam.
Zato se nadam da ćete u ovom narednom periodu predvidjeti ova finansijska sredstva za
mrtvozorstvo i za edukaciju za mrtvozornike. Hvala.

PREDSJEDAVAJUĆI JASMIN DUVNJAK

Zahvaljujem. Za riječ se javio uvaženi zastupnik ... Da odgovorite, je li? Ministar zdravstva
kratak odgovor, pa idemo dalje.

DRAGOLJUB BRENJO – MINISTAR MINISTARSTVA ZDRAVSTVA ZDK
Poštovani predsjedavajući, pozdravljam Vas i sve prisutne. Što se tiče ovih ... budžeta
Ministarstva zdravstva da odgovorim uvaženoj zastupnici da je ova stavka nalazi se na stavci
ostale ugovorene usluge. Međutim, na 127. sjednici Vlade pošto je ovo još Nacrt, ja sam, ovaj,
uložio primjedbe kao i drugi ministri, znači, za, ovaj, edukaciju mrtvozornika. Predložio sam
svotu od 15 hiljada KM. Ta edukacija mora da se završi do septembra ove godine i još ćemo
vidjeti sa ovim Institutom za zdravlje i sigurnost hrane gdje će ona biti provedena, da li u Zenici
ili u Sarajevu, a druga stavka gdje sam stavio primjedbe isto na ovoj stavci od 140 hiljada KM
sam stavio za povećanje, uložio sam primjedbu znači za povećanje naknade mrtvozornicima koja
je trenutno 30 maraka, predviđamo da idemo na 50 KM. ja mislim da će ove primjedbe koje su ...
koje će otići na Ministarstvo zdravstva biti ... Ministarstvu finansija, pardon, biti uvažene. Eto
toliko.

PREDSJEDAVAJUĆI JASMIN DUVNJAK

Zahvaljujem ministru. Za riječ se javio uvaženi zastupnik Damir Jukić.

DAMIR JUKIĆ
Još jednom sve lijepo pozdravljam. Vrlo kratko. Najprije ću se osvrnuti na ove kritike vezano za
kreditno zaduženje Vlade Zeničko-dobojskog kantona koje ja kao zastupnik kao dio vladajuće
koalicije ne mogu prihvatiti. Samo kada uzmem u obzir evo plan Proračuna za 2018. godinu gdje
se navodi kreditno zaduženje od 12 miliona maraka. S druge strane jasno je svima kad pogleda
prvu i drugu stranicu Proračuna da je planiran ... da su planirani ras ... kapitalni izdaci u iznosu
od oko 16 miliona maraka. S te strane, dakle, ne može biti ozbiljna zamjerka da se kreditno
zadužujemo za bilo što. S druge strane to neće biti samo 16 miliona. Zahvaljujući dobroj suradnji
premijera i naših kantonalnih ministara sa federalnim i državnim ministarstvima, ti kapitalni
izdaci će biti višes ... višestruko ... višestruko veći, ne samo ovih 16 miliona maraka koliko je
planirano kapitalnih izdataka u 2018. godini. Mora se zaista objektivno pohvaliti, bez obzira o
kome se radi, zastupniku vladajuće ili opozicione stranke na financijsku stabilizaciju koju ova
Vlada pokazuje u 2017. godini i nadamo se da će evo se takav niz redovnih isplata, redovnih
izmirenja kako prema socijalnim davanjima tako i prema ostalim svim tražbinama nastaviti i u
2018. godini. Dakle, napomenuo sam da je ovaj Proračun i kapitalni. Ovaj Proračun je i socijalni.
Međutim, evo u nekim segmentima ja bih volio da je i više socijalni nego što je to ovdje u
Proračunu prikazano. Kolega Trako je napomenuo i dobar dio nas zastupnika u raspravi kada je
bila inicijativa o povećanju dodatka za djecu odnosno dječiji doplatak. Zaista trebalo bi vidjeti
evo u koliko se ikako može iznaći mogućnosti s obzirom da Proračun raste, što je za svaku
pohvalu. Evo ove godine planirali smo oko 318 miliona maraka. Dječiji doplatak je isti bio kad
je bilo 270-280 miliona. Dakle, trebalo bi pokušati pronaći sredstva za zaista za povećanje tog
dječijeg doplatka. Takođe Crvenom križu Zeničko-dobojskog kantona planiran je iznos od 10
tisuća KM. moja sugestija resornom ministru, to može unutarnjom raspodjelom, da taj iznos se
poveća na 30 tisuća KM, jer Crveni križ Ze-do kantona je zaista organizacija koja je za svaku
pohvalu, koja zaslužuje i značajniju finansijsku podršku. Kada se ... kada bih analizirao
kompletan Proračun, na neki način stječem dojam možda zato što je to oblast koju sam najviše
pratio, na što ću najviše naglasak dati, jeste oblast obrazovanja, nauku, kulturu i sporta. Ja ću
ovdje iznijeti i očekivanja brojnih sportskih klubova i sportskih radnika koji su bili oduševljeni
kada je gospodin Mensur Sinanović istinski i obrazovni radnik i sportski radnik i pravi sportaš
smijem reći jer je i to bio javila se očekivanja da će se višestruko povećati ovaj transfer za sport.
Vjerujem da je to želja ministra bila i od samog početka da je i sad želja ministra, znam da ne

ovisi od njega, ali vjerujem da bi bio sretan da do kraja ovog mandata ovaj Proračun transfer za
sport poraste na nekih milion, što bi zaista bilo objektivno za Zeničko-dobojski kanton imajući u
obzir činjenicu da je upravo nadležnost Kantona finansiranje sporta i kulture. Iznos od 700 tisuća
maraka nije dovoljan. toliko jedna općina, konkretno mogu navesti općinu Kakanj izdvaja 700
tisuća maraka prema mojim saznanjima, evo Almedin tu nek' ispravi, 700 tisuća maraka izdvaja
za sport koliko i kompletan Zeničko-dobojski kanton za sve sportske klubove, za sve kotizacije,
za sva njihova natjecanja. Danas se nalazimo u situaciji da je ružno je to što ću reći ali zaista je
teško i našim gospodarstvenicima. Kaže jedan sportski radnik lakše je kaže, ovaj, nekom
gospodarstveniku oko iskopati nego dobiti 100 maraka. Zaista teško je i njima. Teško im je u
njihovom poslovanju, brojni su problemi, guše ih i zbog toga se nalaze i sportski klubovi u još
težoj situaciji. Transfer za kulturu, evo imamo i tu je članom 18. Ustava Zeničko-dobojskog
kantona jasno definirano da je utvrđivanje, provođenje kulturne politike i danas imamo i izvješće
o implementaciji kulturne strategije. Ovdje je s nama gospodin profesor doktor Esad Delibašić
kojeg pozdravljam i koji može biti svjedok, jer je bio i pomoćnik ministra prije nekih 10-ak
godina kada je ovaj transfer za kulturu iznosio oko 350 tisuća KM. 350! Evo u Proračunu za
2018. sličan je taj iznos ali nema ovih 300. Mi sa 85 kulturu smanjujemo na 50 tisuća KM.
Dakle, govorim o transferu, o redovnom transfera što je za pohvalu, Kanton finansira sve javne
biblioteke i Muzej grada Zenice i ostalo. Zaista su ovo mizerna izdvajanja ukoliko govorimo o
nekakvoj kulturnoj strategiji, ukoliko govorimo o razvoju kulture, ukoliko govorimo o podršci
domovima kulture, organizacijama iz oblasti kulture, glazbenim školama i svima onima koji
prodaju brojne kulturne projkte na području Kantona. Žalosno je da se kanton Zeničko-dobojski
svede na raspodjele 200-300 maraka za finansiranje jednog studentskog ljeta ili bilo koje
kulturne manifestacije na području Zeničko-dobojskog kantona. Moram napomenuti, nisam se
javljao da je i Komisija za mlade donijela zaključak kojim traži povećanje transfera za sport na
900 tisuća KM, za kulturu na 100 i za omladinske projkte na 100 što bi zaista bilo objektivno.
Još nešto želim ovdje napomenuti. U Proračunu za 2018. Godinu Općinskom sudu u Žepču nisu
planirana nikakva sredstva za rekonstrukciju, izgradnju ni nabavku građevina. Mislim da zgrada
Općinskog suda najlošija zgrada, ne znam da li ima nek me ... nek me evo ministar ispravi
odmah, ako ima lošija zgrada u cijelom Zeničko-dobojskom kantonu. Slobodno ću reći to je
zgrada dakle ona oko 60 čini mi se 70 godina stara. U ruševnom stanju sa slabom stolarijom, u
centru grada se nalazi i mislim da je krajnje vrijeme da se evo razmisli o tome da li evo iz
vlastitih sredstava ili u suradnji sa Visokim sudskim tužilačkim vijećem preko nekog projekta da
upravo evo Općinski sud u Žepču bude ... da bude jedan od prioriteta kada je u pitanju ili
rekonstrukcija po meni, evo nek stručnjaci kažu, vjerojatno će to možda i izgradnja jer nemoguće
je ins ... rekonstrukciju takvog objekta uopće izvršiti. Evo toliko i hvala.

PREDSJEDAVAJUĆI JASMIN DUVNJAK

Zahvaljujem. Za riječ se javio uvaženi zastupnik Hasan Handžić.

HASAN HANDŽIĆ
Hvala predsjedavajući. Evo ja ću biti kratak, dati kratak osvrt na dokument u formi Nacrta
Budžeta Zeničko-dobojskog kantona. Prije svega ću kazati da će Klub Stranke za Bosnu i
Hercegovinu dati skroman doprinos u u izglasavanju dokumenta s ciljem da da da protok ove
problematike ide ide u pozitivnom pravcu. Ono što nije pomenuto, ja ću podcrtati, ne
ponavljajući konstatacije mojih prethodnika, iako se sa većinom slažem, a to je da u Nacrtu
Budžeta Zeničko-dobojskog kantona za 2018.godinu nisu predviđene, po meni, vrlo dvije bitne
stvari, prije svega nije ispoštovan Zakon koji smo mi, odnosno ova Skupština, odnosno saziv
prije nas ispoštovali Zakon o budžetu koji precizno i decidno kaže da boračko... za za za
Ministarstvo za boračka pitanja se izdvaja 4% Budžeta, i evo molim ovaj puta Vladu da još jedan
puta sagleda mogućnosti prilagođavanja Prijedloga Budžeta koji će biti vrlo brzo. Usvojenim
zakonima u ovoj oblasti također nisam primjetio da ćemo civilne žrtve rata, odnosno obaveze
ove Skupštine, ove Vlade i ovog Kantona kojima dugujemo nekoliko invalidnina približiti svim

drugim budžetskim korisnicima koje, kojima ide mjesec za mjesec, evo sad smo ovdje čuli od
ministra da da nikome ne kasni više od mjeseca, pa evo još jedna sugestija da se i toj vrlo bitnoj
populaciji, kao i drugim socijalno ugroženim populacijama pokuša pomoći na na na način da se,
da im se poveća stavka i evo još jedna podrška o onome što je kolega Trako iznio a to su, to su
doplatci za djecu, obzirom da smo mi ovdje jednoglasno usvojili zaključak i obavezali Vladu da
sagleda i da da' maksimum kada je u pitanju povećanje doplatka za za djecu, s ciljem postizanja
nataliteta, i tako dalje. Toliko. Hvala.

PREDSJEDAVAJUĆI JASMIN DUVNJAK
Zahvaljujem se gospodine Handžiću. U ovom momentu ja zaključujem raspravu o Nacrtu
Budžeta i predlažem... izvinjavam se Ćamile, izvinjavam se. Uvaženi zastupnik Ćamil Zaimović.
Izvinjavama se.

ĆAMIL ZAIMOVIĆ
Zahvaljujem predsjedavajući. Još vas jednom selamim i pozdravljam. Moje pitanje gospodinu
Kajiću, ministu, gospodine ministre jedan od saziva Vlada se obavezala, po Zakonu o
konsoldaciji rudnika da će preuzet' obavezu zdravstva i...ne vidim ministra ovdje.....obavezu
zdravstva i onog davanja na porez, poreza na zaposlenost sjećate se. Šta je sa tim, onaj,
elementima, jesu li rezrvisana sredstva, nije ta stvar na Sudu ali mislim da je trebalo ta sredstva
rezervisati jer to je obaveza Vlade koja će bit' vrlo vrlo onaj, sad posebno ove godine, vruće će se
o njim raspravljati, to pod broj jedan. Pod broj dva, Budžet je onaj korektan, i ovo sve međutim
nije nam korektno povećanje plaća za osam..., 5,2% za osam hiljada, onaj administrativnih
radnika budžetskih korisnika za razliku kad se tamo po realnom sektoru gase radna mjesta i
eskalira na razno razne načine, mislim da nije dobro nije popularno, i vrlo je dobro, neko je
ovdje korisno predložio, da bi nabolje bilo tim sredstvima, to su otprilike sredstva koja treba
popunit' rupu pod navodnim znacima,  a to je ovaj doplatak o kojem smo raspravljali prije dvije
sednice, dvije sjednice ovdje o inicijativi gospodina Trake i mislim da nije prošla, nije prošla a
trebala je da prođe, mislim da nije prošla samo zbog toga što, onaj je u ne vakat možda
podnešena pa u tom smislu doprinos je u ovom da se ta sredstva onaj tamo usmjere gdje su
najpotrebnija,  a to je za naše najmlađe, odnosno za domlatke. Tol'ko. Hvala vam.

PREDSJEDAVAJUĆI JASMIN DUVNJAK
Zahvaljujem gospodinu Zaimoviću. Replika, gospodin Fejzić.

EDHEM FEJZIĆ
Ma možda nije ni ni replika, možda je sugestija. Potrošačka korpa, mislim da je sad' za
četveročlanu porodicu hiljadu i osamsto, hiljadu i osamsto pedeset. 'Ajd da kažemo od najniže
skale prema najvišoj skali, ono o čemu ćemo je li diskutovat', a nadam se da nećemo diskutovat' i
otvarat jednu teku gdje će to otić' do sutra ujutru je ovaj da treba ljudima omogućiti nekakav
normalan iole budžet, možda ovim ljudima trebalo povećat' platu za 50%, a u u realnom sektoru
za 100% da bi se to 'ajd da kažem izbalansiralo, u odnosu na svog druga Ćamila ne mislim, treba
ljudima povećat' i ovo od 5%, to je nešto minimalno, i treba taj dio, je'l to su plate oko 500, 550
maraka, i treba taj dio da se podigne, a činjenica da u realnom sektoru, a što se tiče ovog
zdravstvenog osiguranja vi ste i vidjeli, ja ću zamolit' sekretara da proslijedi Vladi od Sinana
Vučića koji sam ja dobio i da on podržava, i dobio sam još jedan dokument gdje gdje, ovaj,
očekujem da sa svojim prijateljima iz svih političkih partija da napravimo jedan, za budući zakon
kad dođe, oko rekapitulacije rudnika koji je donešen u Parlamentu i treba to napokon i to stavit'
na sto' da vidimo šta je to. E hvala.

PRDSJEDAVAJUĆI JASMIN DUVNJAK
Zahvaljujem gospodinu Fejziću. Za riječ se javila uvažena zastupnica Meldina Ugarak.



11

MELDINA UGARAK
Još jednom vas sve pozdravljam i selamim. Nakon izlaganja našeg ministra finansija ja iskreno
sam, veoma optimistčna, vezano je za ovo kreditno zaduženje i za rješavanje ovih dugovanja
koja su se na neki način akumulirala godinama, naravno ništa se ne dešava preko noći, i ovom
prilikom želim da pohvalim stvarno resorno, resornog ministra naravno i ostatak članova Vlade
zajedno sa premijerom. Moje izlaganje danas, moje danas izlaganje, vezano za budžet, ja ne
vjerujem da ću onaj dohvatit' se svega onog što sam planirala, ali evo ovo, obzirom da imamo još
vremena do samog Prijedloga ja ću istaći par stvari koje mislim da bi trebalo unaprijediti. Što se
tiče Ministarstva resornog obrazovanja, ja bi uputila sljedeću sugestiju, putni troškovi
prosvjetnih radnika, ljudi koji su zaposleni u osnovnim i srednjim školama, mislim da se hitno
treba uraditi revizija, na način odakle ti ljudi putuju, da li su stvarno realni putni troškovi,
obzirom da stvarno ogromna sredstva se izdvaaju za taj dio, i moja sugestija resornom
Ministarstvu da proba odraditi sljedeće, imate dosta prosvjetnih radnika  iz Visokog koji rade u
Kaknju, mislim da bi se mogla ta reorganizacija uradit'  i na taj način definitivno možete, prvo
nećete ugroziti rad ustanove čak što više unaprijedit' ćete, a uštedit' ćete mogo. Želim da uputim
još dvije sugestije resornom ministru Sinanoviću, ja sam kroz ove papire i akte koje smo na neki
način dobivali kao zastupnici došla do činjenice da ste Vi određena sredstva odobrili ispred
resornog Ministarstva al' da oni u konačnici nisu uvršteni ovdje u Budžet, radi se konkretno ovaj
o Partizanu, znači Sportskoj dvorani koja se koristi za fizičko, za učenike iz gimnazije i drugu
djecu koja su mnogobrojna, gdje sam ja u stvari potencirala kroz, određene inicijative, vi ste od
mojih inicijativa već realizovali nešto i hvala Vam na tome, ali želim da stvarno uvrstite i
odobrite sredstva u iznosu od 50 hiljada maraka, da se Partizan može završiti adekvatno da bi, da
više se ne bavite tom problematikom jer konstantno pomalo ako se daje, mi ne završimo projekat
i konstantno ga predviđamo Budžetom. Breza također općina je onaj predvidjela završavanje
rekonstrukcije sportske dvorane, ja ne znam koliko ste upoznati, ali koliko ja znam skoro sedam
do deset godina ta dvorana se radi onako neuređena i tako da bi trebalo otprilike milion i
devetsko pedeset, ali evo ja vas molim koliko vi možete, naravno općina sama će subvencionirat'
taj iznos, ali da predvidite i to kol'ko je moguće. Toliko o ovom resornom Ministarstvu. Što se
tiče Ministarstva zdravstva ja vidim da su već neke stavke uvrštene u Bužet i to mi je drago,
napokon naš ministar neće više radit' sa pet zaposlenika, imat' će devet, izvinite ovo je više bilo
sarkastično, žao mi je što ste se tol'ko morali borit' jer stvarno radite i na neki način Vaše resorno
Ministarstvo iziskuje mnogo obaveza, koje, ja ne znam, ja Vam se divim kako sve stižete, al' bi
željela također da vidite u bliskoj budućnosti kol'ko bude moguće, evo ja radim u Javnoj
ustanovi Centar za djecu i odrasle s posebnim potrebama, sistematski u mojoj ustanovi nikada
nisu urađeni, ljekarski samoinicijativno ljudi pri zapošljavanju su radili, nekad i na godišnjem
nivou oni to rade tako kako rade. Ja vjerujem da pri resornim ministarstvima sistematski su
nekada davno urađeni, možda i nisu, ko zna, ali ne bi bilo loše, ja znam da je nemoguće možda
na postojeći budžet, ali ustanove koje se bave socijalnim kategorijama, na postojeći budžet je
nemoguće da mi izdvajamo pet hiljada za sistematske, pa sanitarne i još neke stavke koje su
stvarno dodatno opterećenje i naravno nakon svih tih obaveza koje smo zakonski na na neki
način obavezni  ispoštovat' nećemo moć' i i onda doći ćemo u situaciju da nam inspekcija dođe i
tako dalje i tako dalje. Ne morate mi, onaj diskutovat', ja samo kažem ako imadnete mogućnosti
da predvidite, ja vjerujem da će premijer sa Vladom iznaći neko rješenje da zaštiti socijalne
ustanove u ovom kontekstu. Budžet resornog Ministarstva, samo sekundu, izvinjavam se, za
socijalnu politiku, Javna ustanova Centar za djecu i odrasle s posebnim potrebama predviđeno je
800 hiljada....molim Vas Trako ako imate diskutovat' ili izađite ili sačekajte da diskutujem, ja ću
Vas pustit' da diskutujete...ovako, predviđen je Budžet od 800 hiljada što po meni nije dovoljno,
moram također pohvalit' još jednom  resornog ministra, Vladu, premijera jer su određeni deficiti
pokriveni, dodatnim sredstvima, ali ovaj Budžet koji je predviđen za 2018. godinu u iznosu od
800 hiljada vjerujte da je nedovoljan. Imat' ćemo situaciju, trenutno imate 50 zaposlenih, 300
djece, danas sam iznijela činjenicu da imate pri osnovnom i srednjem obrazovanju 356 djece sa
poteškoćama raznim, mi imamo konstantno preko komisije za kategorizaciju, rekategorizaciju,

koja za djecu koja nisu podvrgnuta kategorizaciji. Vi znate također da kategorizacija nije
zakonski obavezna, ovom prilikom također molim resorno ministarstvo da iznađe rješenje da se
zakonski obavezno uvede jer na žalost u mojoj Ustanovi konstatno broj zahtjeva djece raste. Ja
imam skoro stotinu djece na listi čekanja, to znači da ja konstatno imam zahtjeve za primanje
nove djece, na postojećoj infrastrukturi ja sam to u nemogućnosti, to je jedna stvar. Druga stvar
Dnevni centar Zenica nema svoj dnevni cenatr, na ovaj broj stanovništva koji vi imate u Zenici
mi trenutno imamo 19 korisnika, a realna je potreba da sad da imam cenatr ja bi mogla primit'
pedesetero djece. Znači mi smo već u dogovoru sa direktoricom gradskog obdaništa Gasal,
gospođom Gasal i alternativa da se što prije krene u realizaciju osnivanja i stvaranja dnevnog
centra u Zenici, to je obdanište u Crkvicama, nama za rekonstrukciju će također trebat' 300
hiljada maraka što nije mnogo, ako će se stavit' sa tim novcem u pogon što prije. Na kraju
krajeva mi koz dnevne centre od ove djece, zajedno sa roditeljima olakšavamo u Budžet i svu
situaciju da ova djeca u biti ne budu problem, što i nisu, oni su naša obaveza da im stvorimo
uslove najadekvatnije i da ova lista čekanja što prije se riješi. To bi otprilike bilo to, i naravno
zaboravila sam reći, Dom zdravlja u Zavidovićima nije uvršten za utopljavanje, ja se nadam da
će što prije i to ući u obzir, naravno sva sredstva koja se planiraju za utopljavanje, molim vas
Dom zdravlja u našem kantonu moraju biti prioritet zajedno sa školama. Toliko.

PREDSJEDAVAJUĆI JASMIN DUVNJAK
Zahvaljujem. Za riječ se javio uvaženi zastupnik, druga diskusija, Samir Lemeš.

SAMIR LEMEŠ
Ja ću samo kratko. Osvrnuo bi se na ovo što je kolegica rekla, za prijevoz, taj problem bi se
davno riješio da je prihvaćena moja inicijativa o pravljenju registra nastavnika, znači ne bi se
riješio samo problem prijevoza i evidencije toga nego i olakšala konkursna procedura, al' eto
nismo to prihvatili. Ja bi molio samo ministra finansija, nismo dobili odgovor na pitanje kolege
Delića u vezi sa onih 300 hiljada za apelacije Ustavnom sudu i Međunarodnom sudu za ljudska
prava. Vidim planirala su sredstva prošle godine u iznosu od 50 hiljada, nisu valjda realizovana,
kakve su to presude i ko je odgovoran, zbog čega mi moramo plaćat' iznos od 300 hiljada.

PREDSJEDAVAJUĆI JASMIN DUVNJAK
Zahvaljujem. Iscrpili smo evo raspravu, uz kratko pojašnjenje ministra Kajića na ovo izvolite.

MINISTAR ANDREJ KAJIĆ
Zahvaljujem uvaženi predsjedavajući. Evo samo kratko da kažem, ovih 300 tisuća, znači
pojavljuju se već prve apelacije iz radno-pravnog statusa koje su presuđene pred Sudom u
Strasburu, znači i koje moramo izvršiti u roku od 6 mjeseci, one postaju pravosnažne u drugom
mjesecu ove godine, one su stigle u dvanaestom mjesecu, radi se znači o tim iznosima, oni su
oko 255 a ostatak su apelacije pred Ustavnim Sudom koje imamo često zbog toga što sudovi u
roku ne donose svoje odluke gdje moramo platiti određene materijalne troškove apelantima.
Tako da se radi o tome.

PREDSJEDAVAJUĆI JASMIN DUVNJAK
Zahvaljujem. Replika je'l Amar Jupić. Je'l diskusija druga je'l. Duga diskusija Amra Jupić.

AMRA JUPIĆ
Hvala lijepa. Metodološki fantastično urađen ovaj dokument i posebno mi je drago da uvažena
kolegica Emira Drnda-Čičeklić ponovo ono što smo mi ovdje ustvari mjesecima i u proteklom
periodu pitali za mrtvozorstva da nam se ne bi desile neke neugodne situacije i drago mi je da je
ministar Brenjo sa ovog mjesta, ovaj potvrdio ono što sam ja i mislila da je ovaj kod 613 900
ustvari da tretira ovu problematiku i jako mi je drago zbog svih doktora da ne ne ulaze u
neugodne situacije na području Zeničko-dobojskog kantona i da ne rade ta mrtvozorstva ovaj na
svoju ruku, i čini mi se da ste kazali sa ovog mjesta da će do septembra, da će se aktivirati i da

ćete se angažovati na tome da se sprovede konačno i ta edukacija da dobijemo konačno
certificirane ljekare na području Zeničko-dobojskog kantona. Šta reći, znam da ide ono a ne
zaplakati na ovaj dokument, ja to neću ovaj puta, neću ni trudit' se da se stavim ulogu nekog ko
odgovara na monogobrojna pitanja mojih uvaženih kolega, mojih prethodnika sa ovog mjesta, ali
eto malo mi je zaparalo uši, kolega uvaženi Handžić je pomenuo tih 4% za boračku populaciju,
koliko bi se trebalo izdvajati iz Budžeta, ali ne znam da li je ministar Čolaković tu, zaista nisam
primjetila, ali mislim da se to nikad neće desiti i da ustvari svi ti transferi koji se izdvajaju za
boračku populaciju nikad se, neću ulazit' u socijalnu problematiku, mislim da se nikada ne
iskoriste, ne eksploatišu do kraja, znači uvijek ostane sredstava a kamo li da se od ovog
predviđenog Budžeta za dvije hiljade ili dvije tisuće osamnaestu godinu 4% izdvoji za boračku
populaciju, o tome možemo samo sanjati. Jako sam tužna, nesretna sam što ljudi brkaju te
pojmove kad pričamo o boračkoj popuaciji, ovo je jako, ovo je najvažnije ovaj ovaj dokument s
kojim mi radimo tokom svog mandata. Mi smo se zakleli da ćemo štitit' ovaj dokument, Budžet
Zeničko-dobojskog kantona, međutim meni jako teško pada kad neko kaže boračka populacija,
boračko udruženje, boračka organizacija i borci, i kad to svrsta u jednu kategoriju. Ja ću uvijek
biti protiv boračkih udruženja, i baš me briga kome to smeta, i baš me briga  da'l će mi k'o što su
mi jedne godine doveli, mislim prije dvije godine kada su me isključili iz Saveza za bolju
budućnost, ovdje su mi doveli neke tamo komandire, komandante, šta su već bili, uz dužno
poštovanje, prilikom agresije na našu zemlju, kao da oni mene gledaju ispod obrve da podignu
lijevu ili desnu koja im se ćefne, baš me briga, znate kol'ko sam se stresla, nasmijala sam se u
facu, tim pojedinim, zato što se ta boračka udruženja namiruju na konto tih naših jadnih boraca,
evo moram reći, i ja imam boračku knjižicu, i ja imam, pripadnik sam Armije BiH, i nikad ništa,
još uvijek od babe imam metke i ožiljke od granate na kući, ono od Bosne dole je'l gdje su
udarali, nikad ništa nisam dobila i nemam oraha u džepovima, i zato mogu ovo reći, nikad 4%
boračka populacija neće dobiti zato što se silna sredstva iz Budžeta izdvajaju onima koji tamo,
uz dužno poštovanje, pišu, prepisuju, prepiske rade, faksiraju i čiji predstavnici idu, putuju, vode
određene ljude da koriste i s onog koda banjsko-klimatsko liječenje gore protuzakonito, nisam ja
to bezveze pitala ko su ljudi koji koriste u Zavidovićima, u Kaknju, u Zenici polako, neću ja
završit' mandat, pitat' ću ja i dobit' ću ja odgovore, imam sva ta imena u registru kući pa ćete vi
vidjeti da su neki po četiri, pet puta, Meho Mehić, Mujo Mujić po pet puta koristili, a tamo je
neki Ahmed Ahmić pa nije nijednom. Dakle nećemo o imenima, govorimo o ovome da je kolega
Handžić opet, ovaj, dirnuo u osinje gnijezdo, nikad 4% neće dobit' boračka populacija, to su
ogromna sredstva, pogledajte to će izaći na jedan i po' do dva posto, međutim bolno i jest što se
mi kroz ovako jedan važan dokument brinemo za tu istu boračku populaciju nakon dvadeset i
kusur godina od ratnih dešavanja, odnosno od agresije na našu državu, e to je žalosno, e to je
bolno, i onda nam je nejasno zašto nam je Dom zdravlja, uvažena kolegica pomenu, Dom
zdravlja u Zavidovićima izbjegao taj plan i program, nije uvršten i program toplifikacije što je
stvarno žalosno, ne zato što ja radim u Domu zdravlja nego zato što se ne razmišlja o nekim
stvarima i provlače se bitne stvari i bitni dokumenti na jednoj ovakvoj sjednici, a kolega Plančiću
ja ću biti slobodna da Vas pitam ne morate, nego ovo shvatite kao retoričko pitanje ja sam
gledala šesti saziv Skupštine Zeničko-dobojskog kantona gdje Vi niste htjeli nastavit' sjednicu
zato što nije bilo kamera i ovo se tiče Budžeta, i ovdje nisam otišla sa tačke dnevnog reda, zašto,
zato što mi sredstva izdvajamo iz Budžeta za televizijsku ekipu koja prati rad ove sjednice, i po
Poslovniku naši građani dužni da znaju šta se dešava na ovoj sjednici danas koja je morate
priznati vrlo važna, vrlo važne tačke tretiramo. Ja se sjećam da Vi ste izašli za ovu govornicu i
kazali ste dok ne dođu kamere, mi nećemo početi radit', čisto sumnjam da biste Vi mene danas
poslušali da ja izađem ovdje i kažem, evo da tražim prekid sjednice drage uvažene kolege dok ne
dođu kamere, to bi bio populizam, hoće Amra Jupić da je neko vidi. Eh svašta, baš me briga, kad
god hoću na facebook stavim svoju sliku, napišem šta god hoću, šta se ovdje dešava, ako hoću da
građani znaju, znači apsolutno nije stvar u tome nego u obavezi, ako smo, možda nije došlo do
potpisivanja Ugovora, ne znam vjerovatno će gospodin Avdagić mi odgovorit' na to pitanje sa
televizijskom kućom koja je je'l od ranije, jesu li to ugovorene neke obaveze iz budžeta, je'l i to
ta stavka, vjerovatno jeste, evo imam potvrdnu informaciju, hvala vam, dakle vrlo je bitno da

građani Zeničko-dobosjkog kantona kojima smo se mi zakleli da ćemo štititi Budžet znaju gdje
ova sredstva idu, pa shvatite to kako god hoćete, ovo je od mene dobronamjerno, eto toliko od
mene. Ovo je bila gospodine Duvnjak, uvaženi predsjedavajući prva moja diskusija i nadam se
da će na tome ostati. Hvala lijepa.

PREDSJEDAVAJUĆI JASMIN DUVNJAK
Zahvaljujem. Možda sam predvidio drugu.

AMRA JUPIĆ
Neću se ja izjašnjavati, bit' će pauza. Ja znam vas iz SDA sad ćete vi tražit' pauzu jednu od deset
minuta. Hvala.

PREDSJEDAVAJUĆI JASMIN DUVNJAK
Zahvaljujem se uvaženoj zastupnici Amri Jupić. Je'l sad replika. Uvaženi zastupnik Ibrahim
Plančić.

IBRAHIM PLANČIĆ
Predsjedavajući evo ja ću vrlo kratko, onaj, uvažena zastupnica ja joj zahvaljujem na ovom
pitanju i svakako na praćenju rada sjednice Skupštine. Dakle, situacija uopšte nije ista, dakle,
danas i tad' kad smo mi tražili da kamere, sačekamo da, jer je ekipa tad' imala potpisan Ugovor i
trebala je snimat', bili su u putu, međutim zbog tadašnje situacije neko je želio izgleda da to ide
na brzinu, jer su bile neke drugačije okolnosti u Skupštini Zeničko-dobosjkog kantona. Ono što,
dakle mi smo na Kolegiju, na zadnjem Kolegiju raspravljali o ovom pitanju, istekao je Ugovor
ovoj kući, onaj koja snima na godišnjem nivou, i pokrenute su procedure, mi smo na prošlom
Kolegiju raspravljali to pitanje, dakle, i mi bi danas voljeli, zaista važne su ove tačke dnevnog
reda danas da su tu prisutni mediji, onako kako smo i do sad uzimali izvještaje, da naši građani
budu upoznati. Zahvaljujem.

PREDSJEDAVAJUĆI JASMIN DUVNJAK
Zahvaljujem. Pa evo da i ja kažem da veoma skoro očekujemo potvrđivanje od strane Kolegija i
potpisivanje Ugovora. Naravno, sve ove procedure i rokovi su ispoštovani, ostaje, pojavili su se
određeni problemi sa nekim televizijskim kućama ali to je sad već pitanje za Kolegij, ali
možemo vam kasnije kazat' o čemu se radi,  a upravo zbog toga, zbog naše želje da što veći broj
tih kuća prenosi odnosno reemituje ove sjednice ovaj, dali smo neki dodatni rok da se, da se
urade određene, određene korekcije, tako da se iskreno nadam da će ako ne ovaj, u narednih
sedam do deset dana svakako ovaj do neke februarske radne sjednice, da će se nastaviti snimanje
odnosno snimanje i reemitovanje ovih naših sjednica, a evo i sad dolazi do izražaja ona potreba
da imamo svoj interni info video servis koliko bi bilo značajno da se sad može on-line i uživo
prenositi ova sjednica. Dobro. Naida Delibašić se javila za riječ. Izvolite.

NAIDA DELIBAŠIĆ
Evo ja neću dugo, moje kolege su rekle u većini ono što bi i ja rekla, slažem se u potpunosti sa
kolegicom Amrom Jupić, žalosno je da nećemo nikad 4% za boračke, za Ministarstvo za boračka
pitanja dobit za boračku populaciju. Ja sam na početku današnje sjednice postavila inicijativu
vezanu za pripadnike Armije Republike Bosne i Hercegovine i ovim putem evo, kroz diskusiju,
tražim znači od Ministarstva za boračka pitanja da otvori stavku u kojoj će, u kojoj će izdvojiti
sredstva za za optužene pripadnike Armije Republike Bosne i Hercegovine protiv kojih se vode
procesi kako bi isti imali adekvatnu odbranu. Ono što, što je što meni teško pada što Komisija za
boračka pitanja nije nije sazvala sastanak da bi se raspravljalo o ovako bitnom dokumentu. Ovo
nije prvi put da se dešava, ovo se dešava već tri godine, od tad' smo mi u ovom mandatu, svaki
put neko mora molit' da bi se ta Komisija sazvala. Jako bitno pitanje, i mislim, smatram da je
Komisija trebala zasjedati, da bi pregledali sve ove stavke koje se tiču Ministarstva za boračka
pitanja. Ono što ću pohvalit' Ministarstvo za boračka pitanja jeste da je došlo do povećanja

iznosa za stipendiranje članova, odnosno studenata članova boračke populacije, odnosno. Zatim,
ono što me interesuje, vidim dvije stavke, imamo tekući trasfer pojedincima koji je povećan  u
odnosu na Plan Budžeta za 2017. godinu za negdje oko 600 hiljada, interesuje me kakav je to
transfer i zašto je ovoliko povećan, medicinska rehabilitacije i vidim imamo dvije stavke, samo
da nađem, medicinska rehabilitacija i profesionalna rehabilitacija koja, profesionalna
rehabilitacija ovo je nova stavka koliko vidim da nije bila u prošlom Budžetu, pa me interesuje
kakva je ovo stavka i za šta će služiti ovih dvadeset hiljada. Toliko, a ja ću se kasnije javiti.
Hvala.

PREDSJEDAVAJUĆI JASMIN DUVNJAK
Zahvaljujem kolegici Delibašić. Za riječ se javio uvaženi zastupnik Besim Avdić. Izvolite.

BESIM AVDIĆ
Selamim i pozdravljam sve prisutne. Evo samo kratka reakcija na ovu opasku kolegice Delibašić
da Komisija za boračka pitanja nije zasijedala, nije sazvana sada po pitanju Nacrta Budžeta.
Činjenica je da Komisija za boračka pitanja nikada nije ni raspravljala u prethodnim mandatima
o Budžetu, a mi smo uveli tu praksu u ovom sazivu, i ja planiram da se ta Komisija sastane evo u
narednih nekoliko dana. Dakle, Budžet je u Nacrtu, dakle prije samog Prijedloga mi ćemo imat'
redovno sjednicu Komisije kao i prošle godine.

PREDSJEDAVAJUĆI JASMIN DUVNJAK
Uvažena zastupnica Delibašić. Replika, izvolite.

NAIDA DELIBAŠIĆ
Uvaženi kolega, ako se Komisija nije sastajala u prethodnim sazivima meni je žao, i to je velika
sramota. Ja nisam bila u prethodnim sazivima kol'ko vidim, u klupama SDA znam da su ljudi po
tri mandata već bili, i drago da ste Vi, ako ste i uveli tu praksu da se saziva, ja Vas podsjećam da
sam ja nekoliko puta, ja lično tražila da se sazove ova Komisija, da ste čak i prošle godine
prilikom usvajanja Budžeta htjeli izbjeći sastanak Komisije. Imamo sve mail-ove tako da...
tražim od Vas da kad bude Prijedlog, tražim od Vas kad bude Prijedlog Budžeta da sazovete
Komisiju i da razmotrimo sve ove stavke koje se tiču Ministarstva za boračka pitanja.

PREDSJEDAVAJUĆI JASMIN DUVNJAK
Zahvaljujem, s obzirom da se više niko ne javlja za riječ, ja u ovom momentu zaključujem
raspravu o Nacrtu Budžeta i prelazimo na izjašnjavanje o zaključcima.


